
USTAVNI SUD
CONSTITUTIONAL COURT

Prishtiné, mé 8 gusht 2024
Nr. ref.: RK 2502/24

AKTVENDIM PER PAPRANUESHMERI

neé
rastin nr.K167/24
Parashtrues

Nail Kryeziu, Neze Shalaj, Samir Krasniqi, Gjylbear Hyseni, Xhavit Mala, Besim
Kolgeci, Bajram Kafexholli, Hasim Kryeziu, Fitor Hoxha, Faridin Hasanagic,
Bekim Bytyqi, Zafir Azizovic, Rafit Kurtisi, Iljaz Nesho dhe Nehat Purova

Vlerésimi i kushtetutshmeérisé sé Ligjit pér Pyje (nr. 08/L-137), i publikuar mé 3
prill 2023 né Gazetén Zyrtare

e pérbéré nga:

Gresa Caka-Nimani, kryetare
Bajram Ljatifi, zévendéskryetar,
Selvete Gérxhaliu-Krasniqi, gjyqtare
Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare
Nexhmi Rexhepi, gjyqtar

Enver Peci, gjyqtar dhe

Jeton Bytyqi, gjyqtar

Parashtruesit e kérkesés

1. Kérkesa éshté parashtruar nga Nail Kryeziu, Samir Krasniqi (nga fshati Brezne, Komuna
e Dragashit), Neze Shalaj, Gjylbear Hyseni, Xhavit Mala, Bekim Bytyqi, Iljaz Nesho, Zafir
Azizovic, Nehat Purova (nga Prizreni,) Besim Kolgeci (nga fshati Vraniq, Komuna e
Suharekés), Bajram Kafexholli, Fitor Hoxha (nga fshati Bellanic€, komuna e Prishtinés),
Hasim Kryeziu (nga Komuna e Dragashit), Faridin Hasanagic (nga fshati Manastirice,
Komuna e Prizrenit) dhe Rafit Kurtisi (nga fshati Donje Ljubinje, Komuna e Prizren) (né
tekstin e métejmeé: parashtruesit e kérkesés), t€ pérfagésuar nga Nazmi Mustafi, avokat
nga Prizreni.



Vendimi i kontestuar

2,

Parashtruesit e kérkesés kontestojné kushtetutshmeériné e Ligjit pér Pyje, pérkatésisht té
Ligjit Nr. 08/L-137 (né tekstin e métejmé: Ligji i Kontestuar), pérkatésisht paragrafit (2)
t€ nenit 2; paragrafit (1) t€ nenit 8; neni 27; paragrafit (6) té nenit 33; paragrafit (8) té
nenit 49; paragrafit (3) té nenit 58, paragrafit (4) i nenit 64; nénparagrafét (1.1) dhe (1.2)
té€ nenit 67; paragrafin (3) t€ nenit 76 té po kétij Ligji, pérmes sé cilave parashtruesit e
kérkesés pretendojné se nuk éshté né pérputhje me nenet 77 [Vlerat], 21 [Parimet e
Pérgjithshme], 22 [Zbatimi i drejtpérdrejté i Marréveshjeve dhe Instrumenteve
Ndérkombétare], 24 [Barazia para Ligjit], 46 [Mbrojtja e Pronés], 49 [E Drejta e Punés
dhe Ushtrimit t€ Profesionit], 52 [Pérgjegjésia pér Mjedisin Jetésor], 80 [Miratimi i
Ligjeve], 81 [Legjislacioni me Interes Vital], 121 [Prona], 122 [Pérdorimi i Pasurisé dhe
Burimeve Natyrore] té Kushtetutés sé Republikés sé Kosovés (né tekstin e métejme:
Kushtetuta).

Objekti i céshtjes

3.

Objekti i ¢éshtjes sé késaj kérkese éshté vlerésimi i kushtetutshmérisé sé Ligjit té
kontestuar, pérkatésisht paragrafit (2) té nenit 2; paragrafit (1) t€ nenit 8; neni 27;
paragrafit (6) t€ nenit 33; paragrafit (8) té nenit 49; paragrafit (3) té nenit 58, paragrafit
(4) i nenit 64; nénparagrafét (1.1) dhe (1.2) t€ nenit 67; paragrafin (3) t€ nenit 76 té kétij
ligji.

Baza juridike

4.

Kérkesa bazohet né paragrafin 1 dhe 7 té nenit 113 [Juridiksioni dhe Palét e Autorizuara],
té Kushtetutés, né nenet 22 (Procedimi i kérkesés) dhe 47 (Kérkesa individuale) té Ligjit
nr. 03/L-121 pér Gjykatén Kushtetuese t€ Republikés sé Kosovés (né tekstin e métejmeé:
Ligji) dhe né rregullin 25 (Parashtrimi i kérkesave dhe pérgjigjeve) té Rregullores sé
punés té Gjykatés Kushtetuese té Republikés sé Kosovés (né tekstin e métejmé:
Rregullorja e punés).

Procedura né Gjykatén Kushtetuese

ME 18 mars 2024, parashtruesit e kérkesés e dorézuan kérkesén né Gjykaté.

Mé 26 mars 2024, Kryetarja e Gjykatés pérmes Vendimit [Nr.GJR. KI67/24] caktoi
gjyqtarin Radomir Laban si Gjyqtar raportues dhe pérmes Vendimit [Nr.KSH.KI 67/24]
caktoi Kolegjin shqyrtues t€ pérbéré nga gjyqtarét: Gresa Caka-Nimani (kryesuese),
Bajram Ljatifi dhe Jeton Bytyqi (anétaré).

Me€ 12 prill 2024, Gjykata e njoftoi pérfagésuesin e parashtruesve té kérkesés pér
regjistrimin e kérkesés, duke e njoftuar se e ka regjistruar até né regjistrin pérkatés té
Gjykatés, me numrin K167/24.

ME 16 korrik 2024, Kolegji shqyrtues shqyrtoi raportin e Gjyqtarit raportues dhe njézéri
i rekomandoi Gjykatés papranueshmeériné e kérkesés.

Pérmbledhja e fakteve té rastit

9.

Parashtruesit e kérkesés jané té punésuar né Drejtoriné pér Administrimin e Parkut
Kombétar “Sharri”, me seli né Prizren, e cila vepron né kuadér té€ Ministrisé sé Mjedisit,
Planifikimit Hapésinor dhe Infrastrukturés.



10.

11.

12.

13.

14.

15.

Mé 6 korrik 2022, njéri nga parashtruesit e kérkesés B.K. kishte dérguar pérmes postés
elektronike njé “Kérkesé pér ndryshime dhe amandamentim té Propozim Ligjit pér
Pyjet”, té cilén iu kishte dérguar: (i) Presidentes sé Republikés sé Kosovés, znj. Vjosa
Osmani; (ii) Kryeministrit té€ Republikés sé Kosovés, z. Albin Kurti; (iii) Kryetarit té
Kuvendit té Republikés sé Kosovés, z. Glauk Konjufca; (iv) z. Abelard Tahiri; (v) znj.
Fitore Pacolli; (vi) z. Bajram Badivnuku; (vii) znj. Mimoza Kusari- Lila; (viii) z. Arben
Gashi; (ix) z. Besnik Tahiri; (x) z. Igor Simic; (xi) z. Enis Kervan; si dhe (xii) Zyrés pér
Komunikim Publik. Né kété kérkesé, B.K. shprehu shqetésimin né lidhje me ligjin e
kontestuar dhe ofroi propozime pér ta ndryshuar até, duke marré pér bazé pérvojat dhe
legjislacionin e vendeve nga Evropa.

MEeé 21 mars 2023, njéri nga parashtruesit e kérkesés B.K kishte dérguar pérmes postés
elektronike njé “Kérkesé pér harmonizimin e Ligjit pér Pyjet me kushtetutén dhe
legjislacionin pér Parget Kombétare”, té cilén iu kishte dérguar: (i) Presidentes sé
Republikés sé Kosovés, znj. Vjosa Osmani; (ii) Kryeministrit t€ Republikés sé Kosovés,
z. Albin Kurti; si dhe (iii) Kryetarit t€ Kuvendit t€ Republikés s€ Kosovés, z. Glauk
Konjufca. Parashtruesi i kérkesés kishte theksuar se:

“[...] Ju njoftojmé sé pérbérja e kétij Ligji né nenin 2, paragrafi 2, nenin 8, paragrafi
1 dhe 2, nenin 28, neni 34, paragrafi 6, neni 50, paragrafi 8, neni 68 dhe nén
paragrafet 1.1 dhe 1.3, neni 70, paragrafi 1, gé kané kaluar leximin e paré né muajin
korrik 2022 kané gené né kundérshtim me Kushtetutén e Republikés sé Kosovés (neni
122, paragrafi 2) dhe legjislacionin pér mbrojtjen e natyrés dhe Parget Kombétare:
Ligji pér Mbrojtjen e Natyrés. Ligji Nr 03/L-233; Ligji pér Parkun Kombétar Sharri,
Ligji nr.o4/L-087; Ligji pér Parkun Kombétar “Bjeshkét e Nemuna” Ligji nr. 04/L-
086; Plani Hapésinor i Parkut Kombétar “Sharri” — Vendimi i Kuvendit té Republikés
sé Kosovés nr. 04-V-772; Rregullorja e MMPH pér Rendin e Brendshém té Pargeve
Kombétare nr. 21/2013 GZ Nr. 46/08 néntor 2013 etj.”

MEé 9 mars 2023, Ligji i Kontestuar éshté€ miratuar nga Kuvendi i Republikés sé Kosovés
(neé tekstin e métejmé: Kuvendi).

Mé o3 prill 2023, Ligji i Kontestuar éshté publikuar né Gazetén Zyrtare t€ Republikés sé
Kosoveés.

Mé 12 prill 2023, dy nga parashtruesit e kérkesés, B.K. dhe F.M, né cilésiné e drejtorit té
DAPK “Sharri” respektivisht DAPK “Bjeshkét e Nemuna”, parashtruan ankesé né
Gjykatén Supreme dhe te Kryesuesi i Késhillit Gjygésor té Kosovés, duke pretenduar se
ligji 1 kontestuar pérmban shkelje kushtetuese dhe ligjore dhe kérkuan qé ligji i
kontestuar t€ pezullohet apo ndryshohet né pérputhje me Kushtetutén dhe legjislacionin
né fuqi pér parqet kombétare.

Po té njéjtén dat€, parashtruesit e kérkesés i kishin parashtruar ankesé: (i) Komisionit
pér Legjislacion, Mandate, Imunitete, Rregulloren e Kuvendit dhe Mbikéqyrjen e
Agjencisé Kundér Korrupsionit; (ii) Avokatit té Popullit té Republikés sé Kosovés; (iii)
Gjykatés Supreme; (iv) Kryesuesit t€ KGJK-sé; (v) Presidentes sé Republikés sé Kosovés;
(vi) Kryeministrit té Republikés sé€ Kosovés; (vii) Kryetarit té€ Kuvendit; (viii) Kryetares
sé Komisionit pér Mjedis, Ushgim, Bujgési, Planifikim dhe Zhvillim; (ix) Koordinatorit
té Komisionit pér Mjedis, Ushgim, Bujqési, Planifikim dhe Zhvillim; (x) znj. Mimoza
Kusari-Lila, Shefe e Grupit Parlamentar te LVV; (xi) z. Abelard Tahiri, Shef i Grupit
Parlamentar i PDK; (xii) z. Arben Gashi, Shef i Grupit Parlamentar i LDK; (xiii) z. Besnik
Tahiri, Shef i Grupit Parlamentar i AAK; (xiv) z. Igor Simiq, Shef i Grupit Parlament i
LS; si dhe (xv) z. Enis Kervan, Shef i Grupit Parlamentar Multietnik.



16.

17.

MEé o7 néntor 2023, gjashté (6) nga parashtruesit e kérkesés kishin parashtruar njé
kérkesé né DAPK “Sharri”, qé si pronaré té pronés private gé gjendet né territorin e
Parkut Kombétar Sharri, gjegjésisht né Zonén Kadastrale Mushnikové, t'u ipet mundésia
e shfrytézimit té pyjeve private té vendosura pér nevoja familjare dhe me géllim
furnizimin e komunitetit lokal me dru zjarri pér sezonin e dimrit. Parashtruesit e
kérkesés i kishin bashkangjitur kérkesés sé tyre fletat e pronésisé dhe kopjet e planeve,
pérmes sé cilave vértetohet se jané t€ vetmit pronaré té njésisé kadastrale né zonén
pérkatése.

ME 16 tetor 2023, DAPK-ja refuzoi kérkesat e parashtruesve t€ kérkesés pér mundésimin
e shfrytézimit té pyjeve private gé gjendén né Parkun Nacional "Sharri" pér nevoja
familjare: DAPKSH-ja arsyetoi si né vijim: “[...J duke pasur parasysh se né kété vit
(2023), Ministria e Mjedisit, Planifikimit Hapésinor dhe Infrastrukturés (MZSPPI),
gjegjésisht Agjencia pér Mbrojtjen e Mjedisit te Kosovés (AMMK) nuk ka dhéne leje (ka
marr vendim) pér zbatimin e planit vjetor pér mbrojtjen, ruajtien dhe mirémbajtjen e
pyjeve ne Parkun Kombétar "Shari", me Njoftim se sivjet nuk mund té kryhen
sherbimet prerje sanitare né pyje publike dhe private me gellim té furnizimit té
komunitetit lokal me dru zjarri pér sezonin e dimrit, pér shkak té ndérhyrjeve té
Agjencisé Pyjore te Kosovés dhe ndérhyrjeve né juridiksionin e Ligjit pér Pyjet nr. 08/L-
1371 cili éshté aprovuar nga Kuvendi i Republikés sé Kosovés dhe Presidenca [...].

Pretendimet e parashtruesve té kérkesés

18.

19.

20.

21,

Gjykata rikujton se parashtruesit e kérkesés kontestojné kushtetutshmeériné e Ligjit té
kontestuar, pérmes sé cilit parashtruesit e kérkesés pretendojné se nuk éshté né
pérputhje me nenet 7 [Vlerat], 21 [Parimet e Pérgjithshme], 22 [Zbatimi i drejtpérdrejté
i Marréveshjeve dhe Instrumenteve Ndérkombétare], 24 [Barazia para Ligjit], 46
[Mbrojtja e Pronés], 49 [E Drejta e Punés dhe Ushtrimit té Profesionit], 52 [Pérgjegjésia
pér Mjedisin Jetésor], 80 [Miratimi i Ligjeve], 81 [Legjislacioni me Interes Vital], 121
[Prona],122 [Pérdorimi i Pasurisé dhe Burimeve Natyrore] té€ Kushtetutés.

Parashtruesit e kérkesés nuk e kontestojné né térési Ligjin e kontestuar por vetém
dispozitat si né vijim: paragrafin (2) té nenit 2; paragrafin (1) té nenit 8; neni 27,
paragrafin (6) té nenit 33; paragrafi (8) i nenit 49; paragrafi (3) i nenit 58, paragrafi (4)
i nenit 64; nénparagrafét (1.1) dhe (1.2) t€ nenit 67; paragrafin (3) t€ nenit 776.

Parashtruesit e kérkesés pretendojné se Ligji i kontestuar nuk éshté né pérputhje me
legjislacionin pér Mbrojtjen e Natyrés dhe Parqget Kombétare si: (i) Ligji Nr.o3/1L-233
pér Mbrojtjen e Natyrés; (ii) Ligji Nr. 04/L-087 pér Parkun Kombétar “Sharri’; (iii) Ligji
Nr. 04/L-086 pér Parkun Kombétar “Bjeshkét e Nemuna”; (iv) Planin Hapésinor té
Parkut Kombétar “Sharri”, respektivisht Vendimi i Kuvendit me numér o4-V-772; (v)
Rregulloren e Ministrisé sé Mjedisit dhe Planifikimit Hapésinor pér Rendin e
Brendshém té Pargeve Kombétare me numeér 21/2013.

Parashtruesit e kérkesés pretendojné se, Ligji i kontestuar €shté né kundérshtim me
Kushtetutén dhe legjislacionin né fuqi pér parqet kombétare, sipas sé cilave parqet
kombétare jané zona té mbrojtura me réndési nacionale gé rregullohen me legjislacion
té vecanté. Parashtruesi e kérkesés theksojné se sipas nenit 122, paragrafit 2 té
Kushtetutés, vlerat e natyrés me réndési dhe interes nacional sig¢ jané parget kombétare
rregullohen me ligj té veganté, si Ligji pér Parkun Kombétar “Sharri” dhe Ligjit pér
Parkun Kombétar “Bjeshkét e Nemuna” dhe gézojné mbrojtjen e tyre té vegcanté né
pajtim me ligjin. Rrjedhimisht, sipas tyre, ¢do ligj tjetér qé hartohet dhe aprovohet né
Kuvend duhet t€ pérputhet me legjislacionin e lartcekur.



22. Parashtruesit e kérkesés theksojné se, neni 27 i Ligjit té kontestuar parasheh hartimin e
planit pér menaxhimin e pyjeve né Parkun Kombétar g€ hartohet dhe zbatohet nga
Agjencia Pyjore, gjé g€ éshté né kundérshtim me legjislacionin ekzistues pér mbrojtjen e
natyrés dhe Parqet Kombétare, i cili parasheh Planin Hapésinor dhe Planin e
Menaxhimit pér Parqet Kombétare ku pérfshihet menaxhimi i té gjitha vlerave dhe
resurseve natyrore. Kompetenté pér hartimin dhe zbatimin e Planit menaxhues té Parkut
Kombétar, Programeve dhe Planeve vjetore pér pyjet dhe resurset tjera natyrore né
Parkun Kombétar éshté Drejtoria pér Administrimin e Parkut Kombétar, e jo Agjencia e
Pyjeve si¢ pércaktohet nga Ligji i kontestuar.

23. Parashtruesit e kérkesés theksojné se, neni 69 i Ligjit té€ kontestuar parasheh vendosjen
e “shérbimit pér ruajtjen e pyjeve” nga Agjencia Pyjore né pyjet dhe tokat pyjore
shtetérore, gé nénkupton edhe né Parqet Kombétare, gjé qé éshté né kundérshtim me
legjislacionin aktual té lartcekur, qé definon se mbikéqgyrjen dhe ruajtjen e té€ gjitha
resurseve natyrore né Parqet Kombétare e kryejné mbikéqyrésit dhe rojtarét e natyrés sé
Drejtorisé e cila menaxhon me Parkun Kombétar dhe jo rojtarét e pyjeve té Agjencionit
té Pyjeve.

Dispozitat relevante kushtetuese dhe ligjore
KUSHTETUTA E REPUBLIKES SE KOSOVES

Neni 7
[Vlerat]

1. “Rendi kushtetues i Republikés sé Kosovés bazohet né parimet e lirisé, pages,
demokracisé, barazisé, respektimit té té drejtave dhe lirive té njeriut dhe sundimit té
ligjit, mosdiskriminimit, té drejtés sé pronés, mbrojtjes e mjedisit, drejtésisé sociale,
pluralizmit, ndarjes sé pushtetit shtetéror dhe ekonomisé sé tregut.

[.]

Neni 21
[Parimet e Pérgjithshme]

1. “Té drejtat dhe lirité themelore té njeriut jané té pandashme, té patjetérsueshme e
té pacenueshme dhe jané bazé e rendit juridik té Republikés sé Kosovés.

2. Republika e Kosovés mbron dhe garanton té drejtat dhe lirité themelore té njeriut,
té parashikuara né kété Kushtetuté.

[...]

Neni 46
[Mbrojtja e Pronés]

1. “E drejta e pronés éshté e garantuar.
2. Shfrytézimi i pronés rregullohet me ligj, né pajtim me interesin publik.
3. Askush nuk do té privohet né ményré arbitrare nga prona. Republika e Kosovés ose
autoriteti publik i Republikés sé Kosovés mund té béj ekspropriimin e pronés nése ky
ekspropriim éshté i autorizuar me ligj, éshté i nevojshém ose i pérshtatshém pér
arritjen e géllimit publik ose pérkrahjen e interesit publik, dhe pasohet me sigurimin e
kompensimit té menjéhershém dhe adekuat pér personin ose personat prona e té cilave
ekspropriohet.
4. Kontestet qé lindin nga akti i Republikés sé Kosovés ose autoritetit publik té
Republikés sé Kosovés pér té cilat pretendohet se pérbéjné ekspropriimin, do té
zgjidhen nga gjykata kompetente.

o]



Neni 52
[Pérgjegjésia pér Mjedisin Jetésor]

1. “Natyra dhe biodiversiteti, mjedisi jetésor dhe trashégimia kombétare, jané
pérgjegjést pér secilin.

2. Institucionet e pushtetit publik angazhohen pér ti garantuar secilit mundésiné qé
té ndikojé né vendimet gé kané té béjné me mjedisin jetésor ku ajo/ai jeton.

3. Ndikimi né mjedisin jetésor merret parasysh nga institucionet publike né procesin
e marrjes sé vendimeve.”

Neni 8o
[Miratimi i Ligjeve]

1. “Ligjet, vendimet dhe aktet tjera miratohen nga Kuvendi me shumicén e votave té
deputetéve té pranishém dhe qé votojné, pérve¢ né rastet kur éshté ndryshe e
pércaktuar me kété Kushtetuteé.

2. Ligji 1 miratuar nga Kuvendi nénshkruhet nga Kryetari i Kuvendit té Kosovés dhe
shpallet nga Presidenti i Republikés sé Kosovés, pasi ta keté nénshkruar brenda teté
(8) ditésh pasi té keté marreé ligjin.

[..]

Neni 121
[Prona]

1. “Llojet e pronés rregullohen me ligj.

[..]

Neni 122
[Pérdorimi i Pasurisé dhe Burimeve Natyrore]

1. “Populli i Republikés sé Kosovés né pajtim me kushtet e arsyeshme té pércaktuara
me ligj, mund té gézojé resurset natyrore té Republikés sé Kosovés, por nuk mund té
shkel obligimet gé dalin nga marréveshjet ndérkombétare pér bashképunim
ekonomik.

2. Pasurité natyrore, si ujérat, hapésira ajrore, pasurité minerare dhe pasurité e tjera
natyrore, si dhe trualli, pyjet, bota bimore e shtazore, pjesét e tjera té natyres,
paluejtshméria dhe té mirat e tjera me réndési té vecanté kulturore, historike,
ekonomike dhe ekologjike, té cilat pércaktuar me ligj se jané pércaktuar me interes pér
Republikén e Kosovés, gézojné mbrojtjen e tyre té ve¢anté, né pajtim me ligjin.

3. Kufizimet e té drejtave té pronaréve dhe té drejtave té tjera mbi eksploatimin e té
mirave me interes té veganté pér Republikén e Kosovés dhe kompensimi pér kufizimet
e tilla rregullohen me ligj.”

Vlerésimi i pranueshmérisé sé kérkesés

24.

25.

Gjykata sé pari shqyrton nése kérkesa i ka pérmbushur kriteret e pranueshmérisé, té
pércaktuara me Kushtetuté dhe té€ specifikuara mé tej me Ligj dhe té parapara me
Rregullore té punés.

Né kété drejtim, Gjykata, fillimisht, i referohet paragraféve 1 dhe 7 té nenit 113
[Juridiksioni dhe Palét e Autorizuara] t€ Kushtetutés, té cilét pércaktojné:

“1. Gjykata Kushtetuese vendos vetém pér rastet e ngritura para gjykatés né
ményré ligjore nga pala e autorizuar.



26.

o7,

28.

29.

[...]

7. Individet jané té autorizuar té ngrené shkeljet nga autoritetet publike té té
drejtave dhe lirive té tyre individuale, té garantuara me Kushtetuté, mirépo vetém
pasi té kené shteruar té gjitha mjetet juridike té pércaktuara me ligj”.

Gjykata, gjithashtu, shqyrton nése parashtruesi i kérkesés i ka pérmbushur kriteret e
pranueshmeérisé té kérkuara me nenet: 47 (Kérkesa individuale), 48 (Saktésimi i
kérkeses) té Ligjit, qé pércaktojné:

Neni 47
(Kérkesa individuale)
“1. Cdo individ ka té drejté té kerkojé nga Gjykata Kushtetuese mbrojtje juridike né
rast se pretendon se té drejtat dhe lirité e tij individuale té garantuara me
Kushtetuté jané shkelur nga ndonjé autoritet publik.

2. Individi mund té ngre kérkesén né fjalé vetém pasi qé té keté shteruar té gjitha
myjetet juridike té pércaktuara me ligj”.

Neni 48
(Saktésimi i kérkesés)
“Parashtruesi i kerkesés ka pér detyré qé né kérkesén e tij té qartésoj saktésisht se
cilat té drejta dhe liri pretendon se i jané cenuar dhe cili éshté akti konkret 1
autoritetit publik té cilin parashtruesi déshiron ta kontestoj.”

Rregulli 34
(Kriteret e pranueshmeérisé)
“(1) Gjykata mund ta konsiderojé njé kérkese té pranueshme nése:

(a) Kérkesa parashtrohet nga njé palé e autorizuar;

Duke iu referuar dispozitave té lartpérmendura, Gjykata duhet gé fillimisht té vlerésojé
nése parashtruesit e kérkesés jané palé té autorizuara pér té parashtruar njé kérkesé té
tille.

Gjykata rithekson se, Kushtetuta nuk parashikon mundésiné qé individét té kérkojné
vlerésimin e kushtetutshmeérisé sé ligjeve dhe akteve té pérgjithshme, nése ato jané né
pérputhje me Kushtetutén. Individét jané té autorizuar té kontestojné vetém aktet e
autoriteteve publike, té cilat i cenojné té drejtat e tyre té€ pércaktuara me Kushtetuté
(shih, rastet e Gjykatés, KI102/17, parashtrues Meleq Imeri, Aktvendim pér
papranueshmeéri i 10 janarit 2018, paragrafi 20; KIg2/12, parashtrues Sali Hajdarti,
Aktvendim pér papranueshmeéri i 6 dhjetorit 2012, paragrafi 16; K117/19, parashtrues
Zymer Neziri, Rexhep Dogi, Daut Bislimi, Xheladin Shala, Adem Zejnullahu, Exhlale
Dobruna, Mehmet Ahmetaj, Aktvendim pér papranueshméri i 9 korrikut 2020,
paragrafét. 33-34; rastii GJEDNJ-sé, Centre for Legal 4 Resources on Behalf of Valentin
Campeanu kundér Romanisé, nr. 47848/08, Aktgjykimi i 17 korrikut 2014, paragrafi
101).

Gjykata rithekson se, né rastet kur individét argumentojné se njé ligj i ka prekur
drejtpérdrejté interesat e tyre juridike dhe ekzistojné vendime zbatuese té mbéshtetura
né até ligj, at€heré Gjykata i pranon si palé té autorizuara (shih, rasti i Gjykatés,
KI185/21, parashtrues SHPK “CO COLINA”, Aktgjykim i 8 shkurtit 2023, paragrafét.
103-111). Né rastet kur ekzistojné vendimet zbatuese té mbéshtetura né ligj me té cilat
preken té drejtat juridike t€ individéve, dhe kéta té fundit nuk i pérdorin mjetet juridike
prané gjykatave té rregullta kundér atyre vendimeve, Gjykata i konsideron kéto kérkesa

si té parakohshme (shih, rasti i Gjykatés, KI136/19, parashtrues SHPK “CO COLINA”,
Aktvendim pér papranueshmeéri i 28 prillit 2021, paragrafi. 93-96).

Né rastin konkret, Gjykata véren se Ligji i kontestuar u miratua nga Kuvendi mé 9 mars
2023, ndérsa u publikua né Gazetén Zyrtare mé 3 prill 2023.

Gjykata rikujton se parashtruesit e kérkesés e kontestojné kushtetutshmeériné e Ligjit té
kontestuar, me pretendimin se disa dispozita té€ Ligjit té kontestuar jané né
kundérshtim me Kushtetutén dhe me legjislacionin né fuqi qé rregullon céshtjet e
mjedisit. Parashtruesit e kérkesés kishin drejtuar shkresa tek institucionet kryesore té
shtetit, duke i adresuar pretendimet e tyre se Ligji i kontestuar nuk éshté né pérputhje
me Kushtetutén dhe legjislacionin né fuqi. Mesa duket, shqetésimet dhe pretendimet e
tyre nuk ishin marré parasysh dhe nuk ishin reflektuar né Ligjin e kontestuar.

Gjykata véren se, disa nga parashtruesit e kérkesés kishin parashtruar njé kérkesé né
DAPK “Sharri”, qé si pronaré t€ pronave private qé gjenden né territorin e Parkut
Kombétar Sharri, té shfrytézonin pyjet private pér nevoja familjare dhe pér furnizimin
e komunitetit lokal me dru zjarri pér sezonin e dimrit (shih paragrafin 16). Kérkesa e
tyre u refuzua nga DAPK “Sharri” me arsyetimin se, Agjencia pér Mbrojtjen e Mjedisit
té Kosovés kishte nxjerré vendim pér mos lejimin e prerjes né pyje publike dhe private
pér géllime té furnizimit té€ komunitetit lokal me dru zjarri pér sezonin e dimrit (shih
paragrafin 17).

Gjykata thekson se, vendimi i DAPK “Sharri” pér refuzimin e kérkesés sé parashtruesve
té kérkesés pér pérdorimin e pyjeve private pér nevojat e tyre, pérbén njé akt, vendim
apo masé zbatuese té cilat kané shérbyer pér t€ zbatuar Ligjin e kontestuar.
Parashtruesit e kérkesés kané pasur mundési qé té pérdorin mjetet juridike né
dispozicion pér té kundérshtuar vendimin e lartcekur; dhe pér t'i realizuar interesat e
tyre juridike prané gjyqésorit té rregullt. Parashtruesit e kérkesés nuk kané déshmuar
gé kané pérdorur ndonjé mjet juridike prané gjykatave té rregullta né lidhje me kété
céshtje (shih, rastin e Gjykatés, K1136/19, parashtrues SHPK “CO COLINA”, cituar mé
lart, para. 89-97).

Gjykata pérsérit se Kushtetuta e Kosovés nuk parasheh actio popularis, qé do té thoté
se individét nuk mund té ankohen né abstrakt apo té kontestojné veprimet apo aktet e
organeve publike. Kushtetuta e Kosovés parasheh ankesén e individéve lidhur me
veprimet e organeve publike vetém né kuadér té€ fushéveprimit té pércaktuar né
paragrafét 1 dhe 7 t€ nenit 113 té Kushtetutés, me té cilét kérkohet nga parashtruesit qé
té déshmojné se jané (i) palé té autorizuara, (2) se jané prekur drejtpérdrejt nga akti
konkret apo léshimi i organeve publike, dhe (3) se i kané shterur t€ gjitha mjetet juridike
té pércaktuara me ligj (shih, rastin e Gjykatés, KI39/11, parashtrues Tomé Krasniqi,
Vlerésim i kushtetutshmérisé sé Njoftimit nr. 311/07 t€ datés 13 prill 2007, dhe
Vértetimit nr. 322/07 té datés 30 prill 2007, t€ Ministrisé sé Punés dhe Mbrojtjes
Sociale, Aktvendim pér Papranueshméri i datés 30 janar 2013, paragrafi 40 dhe
referencat e cituara aty).

Lidhur me kété, Gjykata thekson se kompetencé procedurale dhe materiale pér té
kérkuar vlerésimin e aktit t€ natyrés sé pérgjithshme mund té ushtrojné vetém
institucionet kushtetuese, né pérputhje me procedurén e pércaktuar me nenin 113 té
Kushtetutés; pérderisa individét kané té drejté t€ kontestojné vetém aktet individuale
té organeve publike, me té cilat shkelen té drejtat e tyre individuale dhe até pasi t€ kené
shteruar té gjitha mjetet juridike té pércaktuara me paragrafin 7 té nenit 113 té
Kushtetutés.



36. Né pérputhje me kété, kérkesa duhet té shpallet e papranueshme né baza kushtetuese,
pér shkak se nuk éshté parashtruar né ményreé té ligjshme nga ana e palés sé autorizuar,
si¢ pércaktohet me paragrafét 1 dhe 7 t€ nenit 113 t€ Kushtetutés.

37.  Gjykata konstaton se parashtruesit e kérkesés nuk jané palé té autorizuara sipas
paragrafit 1 t€ nenit 113 té Kushtetutés dhe rregullit 34 (1) (a) té Rregullores sé punés,
andaj kérkesa duhet té shpallet e papranueshme.

PER KETO ARSYE

Gjykata Kushtetuese, né pajtim me paragrafét 1 dhe 7 té nenit 113 té Kushtetutés, me nenet 47
dhe 48 té Ligjit dhe rregullin 34 (1) (a) té Rregullores sé Punés, mé 16 korrik 2024, njézéri

VENDOS
L TE SHPALLE kérkesén té papranueshme;
II.  TUADERGOJE kété aktvendim paléve;

III. TE PUBLIKOJE kété aktvendim né Gazetén Zyrtare, né pajtim me paragrafin
4 t€ nenit 20 té Ligjit;

IV. Ky aktvendim hyn né fuqi né ditén e shpalljes né Gazetén Zyrtare té
Republikés sé Kosovés né pajtim me paragrafin 5 t€ nenit 20 té Ligjit.

Gjyqtari raportues Kryetarja e Gjykatés Kushtetuese

s st

/ {
AN Y
Radomir Laban i




